       Коми Республикаса да Перым крайса Веськӧдлан котыръяс сетасны федеральнӧй шӧринлы «Белкомур» бала збыльмӧдӧм ӧддзӧдӧм кузя ӧтувъя вӧзйӧмъяс

      «Ми сёрнитчим концессия механизм пыр канмуа - ас уджъёртасьӧм принципъяс вылын бала збыльмӧдӧм могысь   ӧтувъя позицияяс йылысь. Матысса кадӧ заводитасны дасьтыны ӧтувъя документъяс да аддзысьлӧмъяс федеральнӧй тшупӧдын канму тэчасъяскӧд да сӧвмӧдан институтъяскӧд вӧзйӧмъяссӧ, мыйяс йитчӧмаӧсь дінмуяс сьӧмӧн ӧтув могмӧдан условиеясын проектируйтӧм заводитӧмкӧд, збыльмӧдӧм могысь. Таысь кындзи, кутасны видлавны «Белкомурсӧ» канму уджтасъяс пиысь ӧтиӧ, коді йитчӧма арктическӧй дінму либӧ Войвыв широтнӧй ход сӧвмӧдӧмкӧд, пыртан позянлун йылысь юалӧмъяс. Тайӧ вӧзйӧмъяссӧ кӧ примитасны, сідзкӧ, балаын участвуйтысь дінмуяслы сетасны тӧдчана отсӧг сійӧс збыльмӧдӧм вылӧ», - тӧдчӧдіс Коми Республикаса Юралысь Вячеслав Гайзер.

           *** 1155 км кузьта кӧрт туй магистраль стрӧитӧм кузя «Белкомур» бала збыльмӧдӧмыс («Еджыд саридз - Коми - Урал»)  водзвыв юӧртӧм серти сетас позянлун нуны-вайны вонас 36 млн. тоннаӧдз груз, выль пӧв кыпӧдны Войвыв саридз туй  да ышӧдны Мурманскса да Архангельскса портъяс сӧвмӧдӧм вылӧ, а сідзжӧ отсалас корсьны мупытшса озырлунъяслысь выль куйланінъяс, восьтыны к/т магистральдорса зонаясын промышленнӧй производство. Выль стрӧитчӧмыс нюжалӧ 715 километрӧдз (140 миллиард шайт), мукӧдыс — уджалан линияяс выльмӧдӧм да зумыдмӧдӧм могысь (36 млрд. шайт). Магистраль сетас позянлун дженьдӧдны войвыв портъясӧ Сибир, Урал, Казахстан да Шӧр Азия дінмуясысь, а водзӧ и Войвыв Европаысь  груз ваян ылнасӧ 800 км-ӧдз.

          Чайтӧм серти, «Балкомур» кӧрт туй магистраль лоӧ проектируйтӧма да стрӧитӧма локтан вит воӧ.
